
F300-001r,01 EInes Erbaren Rathes der Stadt Breſslaw/ auff=
F300-001r,02 gerichte Baw=
F300-001r,03 ordnun͗g. Baw ordnung. Ü SJntemal auch biſ z anhero zwiſchen der gemeinen Buͤrgerſchafft wegen
des Bawen/ damit einer dem andern zu nahend kommen/ vielfal=
F300-001r,04 tig ſtrit vnd jrrung vorgefallen/ haben wir zu vorhuͤttung ferner weitleufftigkeit/ fuͤr nothwendig
erachtet/ die alten vnd newen Baw Statuten vnd ordnungen/ menniglichen zur nachrichtung/ in Druck vorfertigen zu
laſſen/ nach=
F300-001r,05 folgenden lauts. WER Mauern wil/ der ſoll das ſeinem Nachbar/ mit zweyen Nachbarn/ ein vier=
F300-001v,01 tel Jars darfuͤr ankhuͤnden/ vnd wiſſen laſſen. Wo zweene Nachbar miteinander Mauern wollen/ die
ſollen die Mauer auff ihr beyder Erb legen/ dieſelbe zugleich zalen/ auch zugleich nu͗t zen vnd gebrauchen. Mauerte aber
ein Nachbar/ vnd lieſſe das den andern nicht wiſſen/ als obgeschrieben/ So ſol der da Mauert/ das Gelt oder werth der
Mauer dem Nachbar ein viertel Jar zu warten/ ſchu͗ldig ſein. Spreche Wo auch einer/ er vormoͤchte nicht zu Mauern/ vnd
koͤndte ſolch ſein vnuormoͤgen ge=
F300-001v,02 nungſam beſcheiniget werden/ ſoll die Mauer ſo auffgefu͗rt wird/ durch die verordnete Werckleute
geſchat zt/ vnd ein gebuͤhrlicher Mauerzinſ z darauff geſchlagen werden/ welchen der vnuormoͤgend alſo lang/ biſ z er den
wider abe zu kauͤuffen vormag/ ge=
F300-001v,03 ben ſol. WOlte aber jhe einer ein gaden vber die Er=
F300-001v,04 den Mauern/ den ſol jhm ſein Nachbar helffen Mauern/ Als vor geſchrieben iſt. Da aber jemand
hoͤher Mauern wolte/ dann ein gaden vber die Erden/ vnd der Nachbar duͤrffte der Mauer nicht hoͤher/ So ſoll der/
welcher den Baw bedarff/ die gant ze Mauer fuͤrbaſ z auffmau=
F300-001v,05 ren/ wie hoch er wil/ mit ſeinem eigen Gelde/ vnd ſol das Gerinne legen gleich inn die mitten der
Mauer/ vnnd ſeinem Nachbar laſſen einen raum auff der Mauer/ da eine Mauerlatte ligen/ vnnd der Nachbar folgends
ſeine Geſperre darauff ſet zen moͤge/ Alſo ob der Nachbar oder ſeine nachkomen des hernach zu rath wuͤrde/ auch jhre
Mauer auff zu fuͤren/ das jhm beyde das Gerinne vnd raum zu der Mauerlatten/ zu nut ze kommen koͤndte: Wolte denn
der Nachbar die Mauer mit nuͤtzen/ er mauerte daran oder nicht/ ſo ſoll er die Mauer helffen gelden/ aller maſſen als

vor gemeldet. Da aber wegen dergleichen Mauren/ weme die am meiſten zu nut z gereiche/ Strit vorfielen/ wollen Wir
ſolche beſichtigen laſſen/ vnd die Part ferner der billigkeit nach beſcheiden. Von Heimligkeiten/ Back o͗fen/ Schmidaͤſſen.
JEderman ſoll ſeinen Schacht oder heimlich Gemach/ von ſeines Nachbars Erbe/ es ſtehe zwiſchen den Erben eine
huͤlt zene vnd leimen wand/ oder Mauer/ ſet zen anderthalb Elen/ damit ſei=
F300-001v,06 nem Nachbar dadurch kein ſchade geſchehe. Daſſelbe ſol auch von Schmidaͤſſen/ Back vnd
Brandtewein oͤfen/ Sengen/ Boͤrnen/ vnd an=
F300-001v,07 der dergleichen Baͤwen verſtanden werden. Jederman der da bawen vnd mauern wil/ ſoll ſein
Gebaͤwde fahen/ vnd ſein Nachbar das ſeine. Wil auch ein Mann eine huͤlt zen wand oder Gebaͤwde bawen/ neben ſeines
Nachbars gebaͤwd/ ſo ſoll er der Nachbar auch ſein Geba͗wde ſelber fahen/ Vnd der Mann der da bawen wil/ darff darzu
kein huͤlffe thun. WElch Mann einen gemauerten Keller hat/ vnnd die gant ze Mauer auff ſeinem Erbe leit/ wil denn ſein
Nachbar mit jhm auff dieſelbe Mauer bawen/ ſo ſoll er jhm dieſelbe Mauer vnd auch das Erbe gelden/ nach achtung der
verordne=
F300-001v,08 ten Erbſchaͤwer oder Werckleute. Welch Mann eine alte Mauer hat/ die da leit auff ſeinem Erbe/ wil
denn ſein Nachbar daran oder darauff bawen/ ſo ſoll er ſeinem Nachbar dieſelbe alte Mauer/ alſo lang vnd hoch als er die
nu͗t zet/ halb gelden/ vnd auch das Erbe/ nach ach=
F300-001v,09 tung der Werckleute. WElch Mann in ſeinem Hofe mauren/ vnd auff die Mauer bawen wil/ vnd
ſein Nach=
F300-001v,10 bar darff nicht mehr dann eine Scheidmauer/ ſo mag er die Mauer legen auff ſeins Nachbars Erbe
anderthalben Ziegel vnter der Erden/ vnd vber der Erden einen ziegel acht Elen hoch Vnnd ſein Nachbar darff jhm zu
der zeit nicht mehr/ dann anderthalben ziegel vnter der Erden/ vnd ein ziegel vber vber der Erden acht Elen hoch/ an
derſelben Mauer gelden. Wuͤrde aber der Nachbar oder ſeine Erben her=
F300-001v,11 nach die Mauer gleich nuͤtz zen/ ſo ſoll er das vbrige an der Mauer/ vnd auch an dem Erbe/ vormoͤge
der wirdigung/ gelden. WOlte auch ein Mann mauren inn ſeinem hofe/ an ſeines Nachbars durchfart/ alſo das ſeinem
Nachbar die durchfart geengert wuͤrde/ der Mann ſol die Mauer auff ſein vnkoſten auff fuͤren/ vnnd ſein Nachbar darff
jhme nicht mehr/ dann anderthalben ziegel vber der Erden/ vnd des Erbs auch ſo viel/ an derſelben Mauer gelden. Wuͤrde
aber der Nachbar die Mauer hernach=
F300-001v,12 mals gleich nuͤt zen/ ſo ſoll er das vbrige beyde an der Mauer vnd auch an dem Erbe gelden. Auch
ſoll eine Durchfart fuͤnff Elen weit behalten. WElch Mann ein hauſ z ligen hat an einer durchfart/ oder an einer ſtallunge/
vnd ei=
F300-001v,13 nen Keller darinne wolt mauren/ vnd ſein nachbar beduͤrffte der Mauren nicht/ der darff an der
Mauer des grundes nicht mehr gelden/ dann den vierden Pfennig/ vmb das/ das er des grundes gant z nicht bedarff/ wann
jhm ſein Nachbar an Erdbogen wolte gnu͗gen. Wolte aber der Nachbar dieſelbe Mauer des grundes hernacher nuͤt zen/ ſo
ſoll er jhme denn den vierden Pfennig noch eines bezalen/ alſo das er jhme die Mauer halb bezalet: Gleicher weiſe ſoll
man das auch halten mit den Schaͤchten. AVch ſoll hinfu͗ro keiner dem andern vber die helffte ſeiner Scheidemauer/ wes/
weder mit Blindwergken noch Simſſen/ Tuͤnchen oder Mah=
F300-001v,14 len/ oder ſonſt in jrkeine andere weiſe einnehmen. Es ſoll auch hinfu͗ro kein Nachbar ohne des
andern willen/ die Scheidemauer ſchwechen/ auch das pflaſter in den Gerinnen nicht erhoͤhen. Wo das aber jmmer die
noth erfordern wird/ ſol daſſelb auff vnſer als des Raths erka͗ntnus geſtalt werden. Wann nun zu jemand die Erbſcha͗wer
ein Ge=
F300-001v,15 ma͗uer zu ſchet zen geſchickt werden/ ſoll von der Rechnung vnd beſichtigung wegen/ von jet zlichem
Back oder Weinbrenner ofen/ Schmidaͤſſen/ oder ſonſt/ jederm Werckman vnd Erbſchaͤwer/ fu͗nff Groſchen vor ſeine
muͤhe gegeben werden: Wel=
F300-001v,16 che nach achtunge der Werckleute/ von jedern Part halb/ oder deme die Beſichtigung zum beſten
ge=
F300-001v,17 ſchicht/ alleine ſollen gegeben werden. Troffen/ Fenſter/ Waſſer=
F300-001v,18 laͤuffe. KEin Mann mag haben Troffen/ Fenſter/ oder Waſſerlaͤuffe/ es werden dan̄ Raths vorſchrei=
F300-001v,19 bungen/ oder Schoͤppenbrieffe daruͤber auſ zgangen. Brewheuſer. KEin Brewhaſ z ſol fort mehr inn
der Stadt zu bawen zugelaſſen werden/ Es werde dann daſſelbe vor Fewers gefahr/ mit einem gutten taug=
F300-001v,20 lichen Rauchfang oder Fewermauer vorſehen/ auch die Pfanne anderthalbe Elen von der wand oder
Mauer geſet zt. Sintemal dann aus obangezeigten Artickeln gnugſam zu befinden/ wie ſich jederman im Bawen vorhalten
ſolle: Als befehlen Wir menniglichē/ das hinfu͗ro kein Nachbar dem andern zu ſchadē bawen/ Sondern wo jemandes
einen newen Baw/ der dem Nachbar zu nachteil oder beſchwerung reichen vnd gelangen moͤchte/ fuͤrzunehmen vnd
auffzubringen gedechte/ denſelben Baw zuuor dem Nachbar an khu͗ndigen/ vnnd hinder des Nachbars wiſſen vnd willen
denſelben nicht anſahen ſoll. Wo aber jndert ein Nachbar an ſolchem Baw beſchwerung hette/ vnd denſelben nicht
zulaſſen wolt/ ſollen alſ z=
F300-001v,21 dann beyde theil vor Vnns kommen/ vnnd von Vnns vorgliechen/ oder aber/ wo die Suͤhne nicht ſtat
hette/ zu Recht entſcheiden/ vnnd dann erſt nach ſolchem erkaͤntnus der Baw fuͤrgenomen werden/ Darnach ſich dann
men=

F300-001v,22 niglich wird zu richten wiſſen. Wuͤſte Hoffſtaͤdt. WIR wollen auch hiemit jederman/ er ſey
Geiſtlichen oder Weltlichen ſtandes/ ſo al=
F300-002r,01 hier inn der Stadt/ vorbrendte/ oͤde oder wuͤſte Hoffſtedte/ oder einicherley Gerechtigkeit darzu zu
haben vormeinet/ ermanet haben/ Das ſich ein jeder in Jahres friſt darzu halten/ vnd wide=
F300-002r,02 rumb Bawen ſoll. Da aber diſ z in Jahres friſt nicht geſchicht/ ſo wollen Wir vnns derſelben an=
F300-002r,03 nehmen/ vnnd gemeiner Stadt zu nut z vnd gutte bawen/ oder bawen laſſen/ vnd fuͤrder darumb nie=
F300-002r,04 mand antworten/ nach laut der Priuilegien von Kayſern/ Koͤnigen vnd Fuͤrſten dieſer Stadt derhalben
gegeben. WIE es aber mit den Maͤurern/ Meiſtern vnd Geſellen/ wegen des lohns vnd ſonſt ſoll gehalten werden/ gibt
die New Anno73. gedruckte Maͤurer=
F300-002r,05 ordnung. Zimmerleutordnung. DEmnach die tegliche erfarung geben/ was vor vnrath aus et zlicher
Meiſter der Zimmerleute geit zigem vnd vnerſaͤttigtem fu͗rnehmen/ in deme ſie ſich ohne vnterſcheid mehrer Baͤw als
jhnen zu verſorgen moͤglichen geweſen zu vn=
F300-002r,06 terfangen/ auch jhres gefallens Geſellen zu halten vnterſtanden/ biſ z anhero entſproſſen/ Alſo/ das
dieſem vbel in zeiten fuͤrzukommen/ Vnns als dem Rath gebuͤren wollen: Haben wir vns abermals wegen der Zimmerleut/
folgender meinung erkleret. Wollen/ ſet zen vnd ordnen/ das vormoͤge vnnſer alten Ordnung/ ein Meiſter inn vnd
auſſerhlab der Stadt/ wo das geſein mag/ auff ein mal nicht mehr dann zweene Baͤw foͤrdern/ vnnd bey einem jeden Baw
tegelichen mit ſeiner hand/ gegen empfa=
F300-002r,07 hung des gant zen Wochenlohns/ einen halben Tag arbeiten/ auch Sommers zeit nur zwoͤlff/ Win=
F300-002r,08 terszeit aber acht Geſellen/ bey allen ſeinen Baͤwen befoͤrdern/ haben vnd halten ſol. Da aber ein
Meiſter nicht mehr dann einen anſehenlichen Baw hette/ vnnd jemand aus der Buͤrgerſchafft/ zu einer geringen beſſerung
oder flick=
F300-002r,09 werck/ ein par Gesellen beduͤrffend were/ als ſoll jhme die Geſellen/ ſo er bey dem Heuptbaw nicht
bedarff/ bey zweyen/ oder wie es die notturfft er=
F300-002r,10 fordert/ gegen empfahung des halben lohns/ inn mehr ort zu vortheilen vorgunſt ſein. Doch das in
allem die ernante anzal durchauſ z nit vberſchrit=
F300-002r,11 ten/ ſondern genaw vnd gewiſ z nach gelegenheit der zeit/ jnne gehalten werde: Wie wir dann gegen
den vbertrettern/ vormuͤge jhres Zechenbrieffs/ mit vnnachlaͤſſiger ſtraff zweyer Schock groſchen/ vnd eines Stockſit zens/
zuuorfaren/ vnnd niemandes damit zu verſchonen/ entlichen geſonnen. Der gemeinen Buͤrgerſchafft aber/ vnd men=
F300-002r,12 niglichen ſoll frey gelaſſen ſein/ wann ſie vor der Stadt/ es ſey auff dem Anger/ Elbing/ oder ſonſt in
den Vorſtedten bawen wollen/ jhres gefallens Meiſter aus der Stadt/ oder von den Doͤrffern/ zu gebrauchen: Doch keiner
andern geſtalt vnd meinung/ dann das die frembden Meiſter jhnen ſelbst jhr Geſinde von den Doͤrffern/ vnd ſonſt mit
bringen ſollen/ Damit alſo den Meiſtern inn der Stadt kein einhalt gethan/ oder jhr Geſinde ab gehalten werde. NUN ſol
aber einem Zimmerman/ als dem Meiſter/ von Oſtern biſ z auff Michaelis/ einen Tag fuͤnff groſchen/ auff ſeinen Geſellen
vier groſchen/ ohne ſpeiſ z vnd tranck: Vnd mit der Koſt dem Meiſter vierdhalbe groſchen/ einem Geſellen drithalbe
groſchen geben. Das Winterlohn ſoll ſein/ ohne ſpeiſ z vnnd tranck/ dem Meiſter vier groſchen/ auff ſeinen Ge=
F300-002r,13 ſellen drey groſchen: Vnd mit der Koſt/ dem Mei=
F300-002r,14 ſter drey groſchen/ dem Geſellen zween groſchen. Es ſollen auch die Zimmerleute bey ſchwerer vnd
harter ſtraff/ keinen gutten Montag halten. Vber dieſe geſat zte belohnung/ ſoll auch kein Zimmermann/ weder Meiſter
noch geſelle/ was fordern/ bey ſchwerer ſtraff. So ſollen auch die Zimmerleute/ im Sommer vnd Winter/ zum Fru͗ſtu͗ck
vnd Vesperbrod/ nicht mehr zeit vnd weile haben/ dann jhnen zu ſolchem Eſſen von noͤten iſt/ vnd doch das ſolches bey
der arbeit geſchehe/ dauon ſie zu jeder zeit nicht weg gehen ſollen. Zu Mittage aber/ ſollen ſie eine Stunde zu ruhen vnd
zu eſſen haben. Wo auch jndert ein Werck oder Zimmerman einen Baw annehme/ vnd denſelben ſeinem Baw=
F300-002r,15 herrn/ aus vnuerſtand vorterbete/ vnd jhm einen ſchaden zufuͤget/ ſoll derſelbige Werckman ſolchen
ſchaden/ nach erka͗ntnus zu richten/ vnd zu zalen ſchu͗ldig ſein. Tagloͤhner. ERſtlich ſoll von Oſtern biſ z auff Michaelis/
das Sommer lohn ſein/ vnd einem Tageloͤh=
F300-002r,16 ner gegeben werden/ ohne ſpeiſ z vnd tranck/ drey groſchen: Vnnd mit ſpeiſ z vnd tranck/ vierzehen
heller. Von Michaelis biſ z auff Oſtern/ das Winter lohn/ ohne ſpeiſ z vnd tranck/ drithalbe groſchen: Vnd mit ſpeiſ z
vnd tranck/ zwoͤlff heller. Holzha͗wer. DJE Holt zha͗wer ſollen von einem Stoſ z holt z in drey Scheitt zu hawen oder zu
schneiden/ nicht mehr nehmen noch fordern/ dann Acht zehen groſchen/ ohne Eſſen: Zehen groſchen/ mit eſſen. Vnnd
ſo man einen ſtoſ z in vier ſcheitte wil ge=
F300-002r,17 hawen haben/ ſollen ſie nicht mehr nehmen noch fordern/ es ſey zu ſegen oder hawen/ dann ohn Eſ=
F300-002r,18 ſen/ Viervndzwant zig groſchen: Mit eſſen/ vier=
F300-002r,19 zehen groſchen. Kan es aber jemand neher zeu=
F300-002r,20 gen/ ſtehet zu eins jedern gefallen. Ro͗hrmeiſters ſold. Von jet zlicher Elen New holt z/ zween
groſchen. Von jet zlicher Elen Alt holtz/ ein groſchen. Von einer newen Buͤchſſen/ vier groſchen. Von einer alten
Buͤchſſen/ zween groſchen. Von Waſſer zu verſchlagen/ ſechs groſchen. Von einem Sumpff zu ſet zen/ zwoͤlff groſchen.
Born vnd Grundgreber. Sommerlohn dem Meiſter ein tag/ vier groſchen. Dem Geſellen viert zig heller. Winterlohn dem
Meiſter drey groſchen. Dem geſellen achtvndzwant zig heller. WO aber jemand were/ der vber ſolche eines Erbaren Raths

ſat zung/ belangend die Maͤurer/ Zimmerhaͤwer/ Roͤhrmeiſter/ Born vnd Grundgreber/ auch Holt zhaͤwer vnnd Tag=

